
 «Օզոնային շերտը քայքայող նյութերի մասին» օրենքում փոփոխություն կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում լրացում և փոփոխություն կատարելու մասին» Հայաստանի Հանրապետության օրենքների նախագծի վերաբերյալ դիտողությունների և առաջարկությունների, դրանց ընդունման կամ չընդունման վերաբերյալ 

	1.
	Արդարադատության նախարարություն
15.08.2019թ.
N01/27.1/18260
	1. «Օզոնային շերտը քայքայող նյութերի մասին» օրենքում փոփոխություն կատարելու մասին» ՀՀ օրենքի նախագծի 1-ին հոդվածով նոր խմբագրությամբ շարադրվող «Օզոնային շերտի պահպանության մասին» ՀՀ օրենքի /այսուհետ՝ նախագիծ/
1/ 2-րդ հոդվածի 1-ին մասում «իրավական այլ ակտերով» բառերն անհրաժեշտ է փոխարինել «նորմատիվ իրավական այլ ակտերով» բառերով՝ նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 2-րդ հոդվածի 1-ին մասի 7-րդ կետի պահանջները, որոնց համաձայն՝ օրենսդրություն է համարվում օրենսդրական և ենթաօրենսդրական նորմատիվ իրավական ակտերի ամբողջությունը: 

	












Ընդունվել է:
	












Կատարվել է համապատասխան փոփոխությունը:

	
	
	2/ 3-րդ հոդվածի 1-ին մասի 10-րդ կետում անհրաժեշտ է խմբագրել «իրավաբանական ու անհատ ձեռնարկատեր հանդիսացող ֆիզիկական անձինք» բառերը՝ դրանք փոխարինելով «իրավաբանական անձինք ու որպես անհատ ձեռնարկատեր հաշվառված ֆիզիկական անձինք» բառերով՝ համաձայն «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» ՀՀ օրենքի պահանջների:
Նույն դիտողությունը վերաբերում է նաև նախագծի 8-րդ հոդվածի 4-րդ մասին:

	Ընդունվել է:
	Կատարվել է համապատասխան փոփոխությունը:

	
	
	3/ 6-րդ հոդվածի 1-ին մասում անհրաժեշտ է ապահովել կետերի հաջորդական համարակալումը՝ համաձայն «Նորմատիվ իրավական ակտերի մասին» ՀՀ օրենքի 14-րդ հոդվածի պահանջների:

	Ընդունվել է:
	Կատարվել է համապատասխան փոփոխությունը:

	
	
	4/ 8-րդ հոդվածի 3-րդ մասում անհրաժեշտ է հստակ նշել, թե ում կողմից և ինչ իրավական ակտով սահմանված կարգի մասին է խոսքը:

	Ընդունվել է:
	Կատարվել է համապատասխան փոփոխությունը:

	
	
	5/ 9-րդ հոդվածի 1-ին մասում անհրաժեշտ է հստակ նշել, թե ում կողմից հաստատված ձևի մասին է խոսքը: Այդ առումով անհրաժեշտ է նկատի ունենալ, որ նախագծի 4-րդ հոդվածի 1-ին մասի 4-րդ կետի համաձայն՝ առաքման թույլտվության ձևի հաստատումը վերապահված է ՀՀ կառավարությանը, և այդ առումով, 9-րդ հոդվածի 1-ին մասում «հաստատված ձևի» բառերից առաջ անհրաժեշտ է լրացնել «ՀՀ կառավարության կողմից» բառերը:
Նույն հոդվածի 2-րդ մասը կրկնություն է պարունակում, որը վերաբերում է առաքման թույլտվությունը Կառավարության կողմից սահմանված կարգի համաձայն տրամադրելուն: Այդ առումով անհրաժեշտ է նկատի ունենալ, որ նույնաբովանդակ դրույթներ նախատեսված են նաև նախագծի 4-րդ և 8-րդ հոդվածներով: Սույն դիտողությունը բխում է «Նորմատիվ իրավական ակտերի մասին» Հայաստանի Հանրապետության օրենքի 13-րդ հոդվածի 8-րդ մասի պահանջներից, որոնց համաձայն՝ նորմատիվ իրավական ակտերում բացառվում են իրավական նորմերի անհիմն կրկնությունները:

	Ընդունվել է մասնակի:










Չի ընդունվել:







	9-րդ հոդվածի 1-ին մասում  կատարվել է համապատասխան լրացումը:









Նույն հոդվածի 2-րդ մասում անհարկի կրկնություններ չկան, քանի որ 4-րդ հոդվածում առանձնացված են կառավարության լիազորությունները, իսկ առաքման թույլտվության կարգի սահմանումը լիազորություն է և այդ սահմանված կարգի շրջանակներում կսահմանվի նաև էլեկտրոնային կարգով առաքման թույլտվության ստացման դրույթ:

	
	
	6/ 10-րդ հոդվածի 2-րդ մասի կապակցությամբ անհրաժեշտ է նկատի ունենալ, որ նախագծի 5-րդ հոդվածով լիազոր մարմնին փաստաթղթեր հաշվառելու իրավասություն վերապահված չէ և 5-րդ հոդվածի 1-ին մասի 2-րդ կետում խոսքը գնում է միայն կարգավորող նյութերի քանակությունների հաշվառման մասին: Այդ առումով վերոնշյալ հոդվածներն անհրաժեշտ է խմբագրել և դրանց դրույթները համապատասխանեցնել միմյանց:

	Ընդունվել է:
	5-րդ հոդվածի 1-ին մասի 2-րդ կետում «քանակությունների հաշվառում» բառերը փոխարինվել են «քանակությունների և փաստաթղթերի հաշվառումը» բառերով:

	
	
	7/ 11-րդ հոդվածով սահմանված դրույթները հստակեցման կարիք ունեն, մասնավորապես՝ պարզ չէ, թե ինչ ՀՀ օրենսդրությամբ սահմանված վերահսկողության մասին է խոսքը, քանի որ «Տեսչական մարմինների մասին» ՀՀ օրենքի 6-րդ հոդվածի պահանջների համաձայն՝ տեսչական մարմնին վերապահվում են օրենքով սահմանված կարգով վերահսկողության իրականացումը, ներառյալ՝ օրենքով սահմանված դեպքերում և կարգով ստուգումների իրականացումը, իսկ ստուգումներ իրականացնելու ընթացակարգն ամրագրված է «Հայաստանի Հանրապետությունում ստուգումների կազմակերպման և անցկացման մասին» ՀՀ օրենքով: 

	Ընդունվել է:
	11-րդ հոդվածում «օրենսդրությամբ» բառը փոխարինվել է «օրենքներով» բառով:

	
	
	8/ 12-րդ հոդվածի մասերի համարակալումն անհրաժեշտ է վերանայել և համապատասխանեցնել «Նորմատիվ իրավական ակտերի մասին» Հայաստանի Հանրապետության օրենքի 14-րդ հոդվածի պահանջներին:
Նույն հոդվածի 2-րդ մասում «հրապարակմանը հաջորդող տասներորդ օրվանից» բառերն անհրաժեշտ է փոխարինել «հրապարակման օրվան հաջորդող տասներորդ օրը» բառերով՝ նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 23-րդ հոդվածի պահանջները:
	Ընդունվել է:
	Կատարվել է համապատասխան փոփոխությունը:

	
	
	9/ Նախագծի մի շարք հոդվածներով նախատեսվում է սույն օրենքն ուժի մեջ մտնելուց հետո ՀՀ կառավարության կամ լիազոր պետական մարմնի կողմից հաստատել օրենքից բխող ենթաօրենսդրական իրավական ակտեր: Այդ առումով նախագծում անհրաժեշտ է նախատեսել անցումային դրույթներ, որոնցում կսահմանվեն վերոնշյալ ենթաօրենսդրական իրավական  ակտերի ընդունման նախատեսվող ժամկետները՝ համաձայն «Նորմատիվ իրավական ակտերի մասին» ՀՀ օրենքի 13-րդ հոդվածի պահանջների:

	Ընդունվել է:
	Ավելացվել է նոր գլուխ 6. Ացումային և եզրափակիչ դրույթներ:

	
	
	2.«Վարչական իրավախախտումների վերաբերյալ Հայաստանի Հանրապետության օրենսգրքում լրացում և փոփոխություն կատարելու մասին» ՀՀ օրենքի նախագիծը համապատասխանում է ՀՀ օրենսդրությանը:

	
	

	2.


	ֆինանսների նախարարություն
25.07.2019թ.
N01/11-4/12452
	1. «Վարչական իրավախախտումների վերաբերյալ Հայաստանի Հանրապետության օրենսգրքում լրացում և փոփոխություն կատարելու մասին» օրենքի նախագծի (այսուհետ՝ Նախագիծ) 2-րդ հոդվածում «անհատ ձեռնարկատեր ֆիզիկական անձանց» բառերն անհրաժեշտ է փոխարինել «ֆիզիկական անձանց» բառերով՝ նկատի ունենալով, որ Վարչական իրավախախտումների վերաբեյալ ՀՀ օրենսգիրքը (այսուհետ՝ Օրենսգիրք) որպես վարչական պատասխանատվության սուբյեկտ առանձնացնում է ֆիզիկական անձանց: 

	Ընդունվել է:
	Կատարվել է համապատասխան փոփոխությունը:

	
	
	2. Նախագծի 2-րդ հոդվածը նախատեսում է իրավաբանական անձանց համար վարչական պատասխանատվության միջոցներ օզոնային շերտը քայքայող նյութերի և հիդրոֆտորածխածինների ներմուծման անհատական չափաքանակների օգտագործման մասին օրենքով նախատեսված հաշվետվությունը պետական լիազոր մարմին չներկայացնելու կամ ժամկետանց ներկայացնելու համար: Մինչդեռ իրավաբանական անձը չի կարող համարվել վարչական իրավախախտման սուբյեկտ Օրենսգրքի իմաստով և ենթարկվել պատասխանատվության Օրենսգրքով սահմանված կարգով: Oրենսգրքի 9-րդ, 32-րդ և 279-րդ հոդվածների համալիր ուսումնասիրությունը վկայում է, որ վարչական պատասխանատվության սկզբունքներից է «ըստ մեղքի պատասխանատվություն» սկզբունքը, ինչը նշանակում է, որ մեղքը, որպես վարչական իրավախախտման սուբյեկտիվ կողմի պարտադիր տարր, հանդիսանում է վարչական պատասխանատվության իրավական նախապայմանն ու նախադրյալը: 
Ելնելով վերոգրյալից՝ առաջարկում ենք Նախագծի 2-րդ հոդվածը խմբագրել՝ համապատասխանեցնելով Օրենսգրքի դրույթներին (Օրենսգրքի 9-19-րդ հոդվածները):

	Ընդունվել է:
	Նախագծի 2-րդ հոդվածում «իրավաբանական անձանց» արտահայտությունը փոխարինվել է «պաշտոնատար անձանց» արտահայտությամբ:

	3.
	Պետական եկամուտների կոմիտե
29.07.2019թ.
N01/11-1/41862
	    1. «Օզոնային շերտը քայքայող նյութերի մասին» օրենքում փոփոխություն կատարելու մասին» ՀՀ օրենքի նախագծի (այսուհետ՝ Նախագիծ) վերաբերյալ հայտնում ենք հետևյալը:
Եվրասիական տնտեսական միության մասին 29.05.2014թ. պայմանագրի (այսուհետ՝ Պայմանագիր) 46-րդ հոդվածի 2-րդ մասի համաձայն՝ ոչ սակագնային կարգավորման միջոցները (արգելքներ և սահմանափակումներ) սահմանվում և կիրառվում են հրապարակայնության ու խտրականության բացառման սկզբունքների հիման վրա Պայմանագրի 7-րդ հավելվածով սահմանված կարգով: Պայմանագրի 7-րդ հավելվածի 3-րդ և 4-րդ կետերի համաձայն՝ Միության տարածքում երրորդ երկրների հետ առևտուր իրականացնելիս կիրառվում են ոչ սակագնային կարգավորման միասնական միջոցներ, իսկ ոչ սակագնային կարգավորման միջոցների սահմանման, կիրառման, երկարաձգման և վերացման մասին որոշումներն ընդունվում են Եվրասիական տնտեսական հանձնաժողովի կողմից։ Մասնավորապես, վերոնշյալ իրավակարգավորումները սահմանված են Եվրասիական տնտեսական հանձնաժողովի կոլեգիայի 02.04.2015թ. «Ոչ սակագնային կարգավորման միջոցների մասին» N30 և դրա հիման վրա մշակված ՀՀ կառավարության 25.12.2014թ. N 1524-Ն, ՀՀ կառավարության 2015 թվականի փետրվարի 5-ի թիվ 90-Ն որոշումներով, իսկ ապրանքների ներմուծման և արտահանման հարաբերությունները կարգավորվում են ոչ միայն «Մաքսային կարգավորման մասին» ՀՀ օրենքով, այլ «Եվրասիական տնտեսական միության մաքսային օրենսգրքի մասին» 11.04.2017թ. պայմանագրով:
Հաշվի առնելով վերոգրյալը հայտնում ենք, որ Նախագծի 2-րդ հոդվածի 1-ին մասում անհրաժեշտ է կատարել համապատասխան լրացումներ:

	Չի ընդունվել:
	Լրացում կատարելու անհրաժեշտությունը բացակայում է, քանի որ Նախագծի 2-րդ հոդվածի 1-ին մասում  կարգավորվող նյութերի մասին օրենսդրության շարքում ներառված է նաև «միջազգային պայմանագրերով և այլ իրավական ակտերով» բառերը, որոնց թվին են պատկանում նաև նշված պայմանագրերն ու իրավական ակտերը:

	
	
	2. Մյուս կողմից, հստակ չէ, թե Նախագծով սահմանված իրավակարգավորումները վերաբերում են օզոնային շերտը քայքայող նյութերի ԵՏՄ անդամ չհանդիսացող երկրներից ՀՀ ներմուծման և ՀՀ-ից ԵՏՄ անդամ չհանդիսացող երկրներ արտահանման հետ կապված իրավահարաբերություններին, թե դրանք կիրառելի են նաև ԵՏՄ անդամ պետությունների միջև խնդրո առարկա ապրանքների տեղափոխման ժամանակ: Հետևաբար, հնարավոր տարընկալումներից խուսափելու համար, առաջարկում ենք այս մասով ևս Նախագծում կատարել համապատասխան լրացումներ:

	Չի ընդունվել:
	[bookmark: _GoBack]Նախագծով  կարգավորվում են օզոնային շերտը քայքայող նյութերի և այդ նյութերին այլընտրանք հանդիսացող ջերմոցային գազերի՝ հիդրոֆտորածխածինների` ՀՀ-ում արտադրության, ներմուծման, արտահանման և տարանցիկ տեղափոխման նկատմամբ սահմանափակումները և դրանց հետ կապված հարաբերությունները` կողմ երկրների միջև: Իսկ ԵՏՄ անդամ հանդիսացող կամ չհանդիսացող երկրներն իրենց հերթին նույնպես հանդիսանում են կողմ կամ ոչ կողմ երկրներ:


	
	
	3. Նախագծի 9-րդ հոդվածի 1-ին մասի համաձայն մաքսային մարմինները կարգավորվող նյութերի ներմուծումը, արտահանումը և տարանցիկ տեղափոխումը թույլատրում են հաստատված ձևի առաքման թույլտվության առկայության դեպքում: Մինչդեռ, ինչպես ԵՏՄ միջազգային պայմանագրերով, այնպես էլ մաքսային ոլորտը կարգավորող իրավական ակտերով «առաքման թույլտվություն» եզրույթ սահմանված չէ: Հետևաբար, առաջարկում ենք Նախագծում համապատասխան թույլատվական փաստաթղթերին հղում կատարելիս հիմք ընդունել Եվրասիական տնտեսական հանձնաժողովի կոլեգիայի 02.04.2015թ. N30 որոշման հավելված 20-ով սահմանված կարգավորումները:

	Չի ընդունվել:
	ԵՏՄ միջազգային պայմանագրերով, այնպես էլ մաքսային ոլորտը կարգավորող իրավական ակտերով «առաքման թույլտվություն» եզրույթ սահմանված չէ, սակայն  Նախագծի 9-րդ հոդվածի 1-ին մասի համաձայն՝ մաքսային մարմինները կարգավորվող նյութերի ներմուծումը, արտահանումը և տարանցիկ տեղափոխումը թույլատրում են հաստատված ձևի առաքման թույլտվության առկայության դեպքում: «Առաքման թույլտվություն» եզրույթի բացատրությունը տրված է  Նախագծի 3-րդ հոդվածի հասկացություններում, որն իր մեջ ամփոփում է ԵՏՄ միջազգային պայմանագրերով և մաքսային ոլորտը կարգավորող իրավական ակտերով սահմանված   «մեկանգամյա լիցենզիա, եզրակացություն (թույլատրող փաստաթուղթ)» հասկացությունները:

	
	
	4. «Վարչական իրավախախտումների վերաբերյալ Հայաստանի Հանրապետության օրենսգրքում լրացում և փոփոխություն կատարելու մասին» ՀՀ օրենքի նախագծի վերաբերյալ հայտնում ենք, որ նշված նախագծի 2-րդ հոդվածում ևս օգտագործվել է «առաքման թույլտվություն» եզրույթը, որը տվյալ պարագայում ևս խմբագրման անհրաժեշտություն ունի:

	Չի ընդունվել:
	Տե՛ս,  3-րդ կետի հիմնավորումը:

	4.
	Էկոնոմիկայի  նախարարություն
23.07.2019թ.
N 01/16.2/6774
	Դիտողություններ և առաջարկություններ չկան:
	
	



